
 

 

Avviż ta’ Informazzjoni lill-Pazjenti dwar is-Servizz tas-Sommarju 

tar-Rekords tas-Saħħa Elettroniku Transfruntier destinat għall-

Pazjenti li jivvjaġġaw lejn il-Kroazja 

 

L-iskop tal-Avviż ta’ Informazzjoni lill-Pazjenti  

Dan l-Avviż ta’ Informazzjoni lill-Pazjenti għandu l-għan li jinforma lill-pazjenti dwar l-iskambju 

tad-data tagħhom f’sitwazzjonijiet transfruntiera u l-prattiki tal-protezzjoni tad-data li huma fis-

seħħ f’każ li l-għoti tas-servizzi tal-kura tas-saħħa (minn hawn ’il quddiem “kura”) isir f’Pajjiż 

Ewropew ieħor li jieħu sehem fl-iskambju.   

Meta wieħed ifittex kura f’organizzazzjoni li tipprovdi kura tas-saħħa barra mill-pajjiż, id-data 

personali tal-pazjent tiġi ttrattata skont l-infrastruttura u l-liġijiet tal-pajjiż tal-kura.  

Din l-informazzjoni hija maħsuba għall-pazjenti li jivvjaġġaw lejn il-Kroazja. 

 

Min jista’ juża dan is-servizz? 

Il-pazjenti li l-pajjiż tar-residenza tagħhom jieħu sehem fis-sistema ta’ skambju elettroniku 

tad-data, u li għandhom dokument ta’ identifikazzjoni xieraq, kif ukoll Sommarju tal-Pazjent 

elettroniku, f’każ li jkunu taw il-kunsens biex tiġi aċċessata d-data tagħhom.  

Fil-pajjiż li wieħed jivvjaġġa fih, jintalab l-aċċess għal Sommarju tal-Pazjent fir-rigward tal-

pazjent li jkun qed jingħata l-kura. Din il-persuna trid tiġi identifikata. Kull pajjiż iddefinixxa t-

tip ta’ dokument ta’ identifikazzjoni li l-pazjenti jridu jissottomettu meta jużaw is-servizz.  

Ladarba l-pazjent ikun ġie identifikat, il-professjonist fil-kura medika jinforma lill-pazjent dwar 

il-post fuq is-sit web fir-rigward tat-trattament tad-data tiegħu fil-Kroazja. Il-Konferma tal-

Pazjent dwar it-trattament tad-data għandha ssir wara li tkun saret it-talba għall-

Identifikazzjoni tal-Pazjent, iżda qabel ma tiġi rkuprata d-data medika tal-pazjent. Ir-raġuni 

għal dan hija dovuta għall-fatt li l-professjonist fil-kura medika jista’ ma jkunx jaf dwar l-

identifikatur uniku tal-pazjent, li huwa meħtieġ biex tiġi rkuprata d-data medika.  



Irrispettivament minn jekk il-pazjent ikunx ġie informat dwar l-ipproċessar tad-data fil-pajjiż ta’ 

residenza tiegħu, il-pazjent irid jiġi informat dwar it-trattament tad-data tiegħu fil-pajjiż li jkun 

mar fih. Ladarba l-pazjent jikkonferma lill-professjonist fil-kura medika li huwa jifhem l-

informazzjoni u jippermetti l-irkupru tas-Sommarju tal-Pazjent, il-professjonist fil-kura medika 

għandu jipproċedi bit-talba għal irkupru. Jekk pazjent ma jikkonfermax li jifhem l-

informazzjoni jew ma jippermettix li jiġi rkuprat s-Sommarju tal-Pazjent tiegħu, is-Sommarju 

tal-Pazjent m’għandux jiġi rkuprat. 

Il-pazjent huwa intitolat għall-kura tas-saħħa skont il-leġiżlazzjoni Ewropea. 

 

X’ini l-Infrastruttura Ewropea ta’ Servizzi Diġitali tas-Saħħa-e?  

L-Infrastruttura Ewropea ta’ Servizzi Diġitali tas-Saħħa-e (eHDSI jew DSI tas-Saħħa-e) 

tippermetti lill-professjonisti fil-kura medika involuti fil-kura / fl-għoti tal-mediċini biex 

jaċċessaw b’mod sikur u faċli d-data medika. Din l-infrastruttura tipprovdi lill-professjonisti fil-

kura medika aċċess għal data medika fir-rigward tar-residenti tal-UE, permezz ta’ mezzi 

elettroniċi, fi kwalunkwe ħin u fi kwalukwe post fl-UE. Dan isir permezz ta’ gateway sikura 

pprovduta minn Punt ta’ Kuntatt Nazzjonali għas-Saħħa-e (aktar ’il quddiem fit-test: NCPeH), 

li jintgħażel minn kull pajjiż.  

Id-data tas-Sommarju tal-Pazjent tiegħek se tiġi trażmessa mill-infrastruttura nazzjonali fil-

pajjiż ta’ residenza lill-organizzazzjoni li tipprovdi l-kura tas-saħħa fil-Kroazja permezz tal-

punti ta’ kuntatt nazzjonali. Il-Fond tal-Assigurazzjoni tas-Saħħa tal-Kroazja jaġixxi bħala l-

punt ta’ kuntatt tal-Kroazja. Kull pajjiż huwa responsabbli għall-operazzjonijiet tal-punt ta’ 

kuntatt nazzjonali fil-pajjiż tiegħu stess. Id-data tas-Sommarju tal-Pazjent tiegħek se tiġi 

pproċessata skont ir-Regolament Ġenerali tal-UE dwar il-Protezzjoni tad-Data u l-

leġiżlazzjoni nazzjonali fil-pajjiż rispettiv li jieħu sehem fl-iskambju.  

 

Liema data dwarek tiġi pproċessata? 

Is-Sommarju tal-Pazjent jinkludi l-informazzjoni amministrattiva li ġejja: l-isem u l-kunjom tal-

pazjent, l-identifikatur tal-pazjent, id-data tat-twelid, is-sess, il-pajjiż tal-assigurazzjoni u jista’ 

jinkludi informazzjoni dwar: problemi attivi u l-istorja ta’ mard, allerġiji, terapiji, impjanti, tilqim, 

proċeduri kirurġiċi preċedenti, skont id-disponibbiltà tad-data fil-pajjiż ta’ residenza. 



Meta tivvjaġġa lejn il-Kroazja, il-verżjoni PDF oriġinali tas-Sommarju tal-Pazjent u l-kontenut 

tradott tas-Sommarju tal-Pazjent Elettroniku se jkunu disponibbli għall-professjonist fil-kura 

medika permezz tal-Portal tal-NCP, u dan se jkollu aċċess għalihom permezz tas-soluzzjoni 

tas-softwer tiegħu għall-organizzazzjoni li tipprovdi l-kura tas-saħħa.  

 

Għal liema raġunijiet tiġi pproċessata d-data tiegħek? 

Ladarba tagħti l-kunsens inekwivoku tiegħek, is-servizzi eHDSI se jkunu disponibbli għalik 

abbażi ta’ diversi atti legali: Id-Direttiva 2011/24/UE tal-Parlament Ewropew u tal-Kunsill tad-

9 ta’ Marzu 2011 dwar l-applikazzjoni tad-drittijiet tal-pazjenti fil-qasam tal-kura tas-saħħa 

transkonfinali li ġiet trasposta fl-Att dwar l-Assigurazzjoni tas-Saħħa Obbligatorja, li jistipula li 

l-Fond tal-Assigurazzjoni tas-Saħħa tal-Kroazja jimplimenta Assigurazzjoni tas-Saħħa 

obbligatorja. Is-CHIF jirregola l-ftehimiet mal-fornituri tas-servizzi fil-qasam tal-kura tas-saħħa 

obbligatorja, inklużi t-termini u l-kundizzjonijiet Ġenerali tal-ftehimiet (it-Termini Ġenerali tal-

Kuntratt għall-Għoti tal-Kura tas-Saħħa Primarja tal-Assigurazzjoni tas-Saħħa Obbligatorja, 

it-Termini Ġenerali tal-Kuntratt għall-Għoti tal-Kura tas-Saħħa fl-Isptarijiet tal-Assigurazzjoni 

tas-Saħħa Obbligatorja). Permezz ta’ emendi għall-kundizzjonijiet ġenerali tal-ftehimiet, is-

CHIF ikkonforma mad-dispożizzjonijiet tar-Regolament Ġenerali dwar il-Protezzjoni tad-Data 

(GDPR). Il-Fornituri tal-Kura tas-Saħħa kkuntrattati mis-CHIF huma obbligati li jimplimentaw 

bis-sħiħ id-dispożizzjonijiet relatati mal-protezzjoni tad-data personali li jiġu f’kuntatt magħha 

meta jipprovdu servizzi tal-kura tas-saħħa.   

Meta tirċievi kura fil-Kroazja, id-data tiegħek se tinħażen fil-Kroazja bħala l-pajjiż li wieħed 

jivvjaġġa fih skont ir-Regolament Ġenerali tal-UE dwar il-Protezzjoni tad-Data, il-leġiżlazzjoni 

tal-UE u l-prattiki operazzjonali tal-organizzazzjonijiet li jipprovdu l-kura tas-saħħa fil-Kroazja.   

 

Għal liema skop tiġi pproċessata d-data tiegħek? 

Id-data tas-Sommarju tal-Pazjent tiġi pproċessata biss għall-iskop tal-kura.  

Fil-Kroazja, l-NCPeH u s-soluzzjonijiet tas-softwer għall-organizzazzjonijiet li jipprovdu l-kura 

tas-saħħa inkludew fil-proċess tal-komunikazzjoni mekkaniżmi biex jiġi rreġistrat il-fluss tal-

informazzjoni, kif ukoll il-possibbiltà li sussegwentement jiġu aċċessati u riprodotti l-messaġġi 

skont ir-regoli dwar il-privatezza u s-sigurtà fir-rigward tad-data tal-pazjent.  



Għal aktar tagħrif dwar l-iskop tal-ipproċessar ulterjuri skont il-liġijiet tal-Kroazja bħala l-pajjiż 

ta’ affiljazzjoni / kura, ara: It-Termini Ġenerali tal-Kuntratt għall-Għoti tal-Kura tas-Saħħa 

Primarja tal-Assigurazzjoni tas-Saħħa Obbligatorja (ippubblikati fil-Gazzetta Uffiċjali 160/13, 

17/15, 129/17), it-Termini Ġenerali tal-Kuntratt għall-Għoti tal-Kura tas-Saħħa fl-Isptarijiet tal-

Assigurazzjoni tas-Saħħa Obbligatorja (ippubblikati fil-Gazzetta Uffiċjali 160/13, 17/15, 

129/17),u fir-rigward tas-CHIF bħala l-operatur tal-infrastruttura nazzjonali, hija applikata l-

Ordinanza dwar il-privatezza tad-data u d-dritt ta’ aċċess għall-informazzjoni, ippubblikata fuq 

il-paġna web tas-CHIF: Pravilnik o tajnosti podataka i pravu na pristup informacijama 

Hrvatskog zavoda za zdravstveno osiguranje – rilaxxata fl-20 ta’ Mejju 2013. 

 

Min jista’ jipproċessa d-data tiegħek? 

Id-data tiegħek tista’ tiġi pproċessata biss minn professjonisti awtorizzati u vverifikati fil-kura 

medika involuti fil-proċess tal-kura filwaqt li josservaw il-prinċipji tal-kunfidenzjalità fil-pajjiż 

tal-kura. Id-data m’għandhiex issir disponibbli għal persuni mhux awtorizzati. Kull pajjiż huwa 

responsabbli biex jiżgura li l-professjonisti fil-kura medika (inklużi tobba, infermiera, spiżjara u 

professjonisti oħra fil-kura medika li huma rilevanti għall-iskambju transfruntier tad-data 

medika) u l-fornituri tal-kura tas-saħħa parteċipanti fit-territorju tagħhom ikollhom aċċess għal 

informazzjoni u taħriġ xierqa fir-rigward tad-dmirijiet tagħhom.  

Meta d-data tiġi ttrasferita f’pajjiż ieħor tal-UE permezz tal-eHDSI, kull wieħed mir-riċevituri 

tad-data jassumi r-responsabbiltà għall-ipproċessar ta’ tali data fi ħdan il-kamp ta’ 

applikazzjoni tal-attivitajiet relatati mal-ipproċessar tad-data tiegħu. Fir-rigward tal-kura fil-

Kroazja, ir-riċevituri tad-data li jassumu tali responsabbiltajiet huma l-punt ta’ kuntatt 

nazzjonali fil-Kroazja u l-organizzazzjoni li tipprovdi l-kura tas-saħħa li fiha tingħata l-kura.  

 

Fejn tinħażen id-data tiegħek u għal kemm żmien? 

Id-data tiegħek tista’ tinħażen fis-sistemi tad-data tal-istituzzjonijiet tas-saħħa kemm fil-pajjiż 

ta’ residenza tiegħek kif ukoll fil-pajjiż tal-kura. Id-data tista’ tinħażen biss għaż-żmien kollu 

meħtieġ għall-iskopijiet li għalihom tkun qed tiġi pproċessata. 

Id-data tista’ tinħażen għal perjodi itwal biss għall-iskop tal-arkivjar, riċerka xjentifika jew 

storika, b’miżuri speċifiċi fis-seħħ għall-protezzjoni tal-privatezza (bħall-anonimizzazzjoni tad-

data).  

Il-perjodi għaż-żamma tad-data fil-Kroazja huma kif ġej:  

http://narodne-novine.nn.hr/clanci/sluzbeni/2013_12_160_3362.html
http://narodne-novine.nn.hr/clanci/sluzbeni/2015_02_17_350.html
https://narodne-novine.nn.hr/clanci/sluzbeni/full/2017_12_129_2971.html
http://narodne-novine.nn.hr/clanci/sluzbeni/2013_12_160_3364.html
http://narodne-novine.nn.hr/clanci/sluzbeni/2015_02_17_348.html
https://narodne-novine.nn.hr/clanci/sluzbeni/full/2017_12_129_2973.html
http://www.hzzo.hr/wp-content/uploads/2016/01/Pravilnik_zastita_tajnosti_podataka.pdf
http://www.hzzo.hr/wp-content/uploads/2016/01/Pravilnik_zastita_tajnosti_podataka.pdf
https://en.wiktionary.org/wiki/anonymisation
https://en.wiktionary.org/wiki/anonymisation


- skont il-Liġi dwar il-Kontabilità, ir-rekords kontabilistiċi li huma bbażati fuq skont x'data 

tiddaħħal, jinżammu għal mill-inqas ħdax-il sena. 

- skont il-liġi relatata mal-prattika medika, tabib jew persuna responsabbli f’istituzzjoni tas-

saħħa, kumpanija jew entità ġuridika oħra li twettaq attività relatata mal-kura tas-saħħa huma 

obbligati li jżommu l-informazzjoni dwar il-kura tal-pazjent għal għaxar snin wara li titlesta l-

kura u wara dik l-iskadenza, huma mitluba jikkonformaw mar-regolamenti dwar iż-żamma 

tad-dokumentazzjoni. - skont il-Liġi dwar id-data u l-informazzjoni dwar is-saħħa, ir-rekords 

mediċi jinżammu għal għaxar snin wara li persuna fiżika tmut, u wara li tiskadi din l-

iskadenza, id-dokumentazzjoni tiġi pproċessata skont ir-regolamenti dwar l-arkivjar.  

 

Id-drittijiet ta’ aċċess tiegħek 

Id-data tas-Sommarju tal-Pazjent tiegħek tista’ tiġi rilaxxata lil organizzazzjoni li tipprovdi l-

kura tas-saħħa fil-Kroazja biss jekk inti tkun tajt il-kunsens lil dan fil-pajjiż ta’ residenza, tkun 

ikkonfermajt lill-professjonist fil-kura medika li inti tifhem l-avviz ta’ informazzjoni lill-pazjenti u 

tippermetti l-irkupru tas-Sommarju tal-Pazjent tiegħek. Mingħajr il-konferma tiegħek lill-

professjonist fil-kura medika, id-data tiegħek mhix se tkun disponibbli fl-organizzazzjoni li 

tipprovdi l-kura tas-saħħa fil-Kroazja. Il-konferma li tingħata lill-professjonist fil-kura medika 

hija valida għal irkupru wieħed tas-Sommarju tal-Pazjent tiegħek waqt l-għoti tal-kura.   

Inti għandek id-dritt li tressaq ilment relatat mal-ipproċessar tad-data tiegħek quddiem 

awtorità superviżorja, jew fil-pajjiż ta’ residenza tiegħek jew fil-pajjiż tal-kura, skont is-

sitwazzjoni fattwali.   

 

Aċċess għad-data tal-pazjenti barra mill-pajjiż 

Huwa d-dmir tal-pajjiż li jieħu sehem fl-iskambju li jiżgura li l-PIN jingħata lill-pazjent fil-punt 

tal-kura, filwaqt li jinformah kif se tiġi ttrattata d-data tiegħu f’dak l-Istat Membru partikolari. 

Huwa f’idejn kull pajjiż biex jiddeċiedi kif il-PIN se jiġi ppreżentat lill-pazjent, jiġifieri l-forma 

jew il-metodu ta’ implimentazzjoni tiegħu.  

Il-professjonist fil-kura medika li jipprovdi l-kura fil-Kroazja għandu jinforma lill-pazjent dwar 

is-sit web li jinkludi l-informazzjoni dwar il-ġestjoni tad-data tiegħu, fejn il-pazjent jista’ jsib 

informazzjoni bil-lingwa rispettiva tiegħu. Is-soluzzjoni tas-softwer li tintuża mill-professjonist 

fil-kura medika turi t-test li ġej: “Irrispettivament minn jekk il-pazjent jiġix informat dwar l-

ipproċessar tad-data fil-pajjiż ta’ residenza tiegħu, jeħtieġ li tipprovdi din l-informazzjoni lill-



pazjent <link għas-sit web> u tistaqsih għall-approvazzjoni biex jiġi rkuprat is-Sommarju tal-

Pazjent tiegħu.” Il-professjonist fil-kura medika għandu jindika l-konferma tiegħu billi jagħfas 

il-buttuna li tgħid li l-pazjent irrikonoxxa li fehem l-informazzjoni u ppermetta li jiġi rkuprat is-

Sommarju tal-Pazjent tiegħu. Jekk din il-buttuna ma tintgħafasx, id-data tas-Sommarju tal-

Pazjent mhix se tiġi rkuprata. 

 

 

L-informazzjoni ta’ kuntatt 

Fil-kuntest tal-protezzjoni tad-data personali relatata mas-servizzi elettroniċi transfruntiera 

tas-Sommarju tal-Pazjent, il-Kontrollur tad-Data u l-Proċessur tad-Data huwa s-CHIF. 

Kuntatt: https://www.hzzo.hr/kontaktirajte-nas/.  

L-Uffiċjal tal-Protezzjoni tad-Data huwa maħtur mid-Direttur tas-CHIF, 

zastita.podataka@hzzo.hr 

L-Aġenzija tal-Kroazja għall-Protezzjoni tad-Data Personali hija l-awtorità superviżorja, skont 

ir-Regolament Ġenerali dwar il-Protezzjoni tad-Data u l-Liġi dwar l-Implimentazzjoni tal-

Protezzjoni tad-Data. Kuntatt https://azop.hr/data-protection-agency. 

L-Appoġġ tal-Klijenti għall-pazjenti fir-rigward ta’ Informazzjoni dwar il-Kura tas-Saħħa fl-Istat 

Membru, dwar l-aspetti kollha ewlenin tal-kura tas-saħħa transfruntiera. Kuntatt: + 

385 1 644 90 90 (il-ħinijiet tax-xogħol huma mit-Tnejn sal-Ġimgħa, mit-8 am sal-4 pm) jew 

ibgħat posta elettronika fuq ncp-croatia@hzzo.hr. 

Appoġġ tal-Klijenti għall-Fronituri tal-Kura tas-Saħħa u l-Iżviluppaturi tas-Softwer. Telefon ta’ 

kuntatt + 385 72 11 22 33 (il-ħinijiet tax-xogħol huma mit-Tnejn sal-Ġimgħa, mis-7 am sat-

8 pm u s-Sibt mis-7 am sat-3 pm) jew ibgħat posta elettronika fuq helpdesk@hzzo.hr. 

 

Data 13 ta’ Mejju 2019 

https://www.hzzo.hr/kontaktirajte-nas/

https://azop.hr/data-protection-agency

